
GOUVÈNÈ CUOMO ÒDONE AJANS ETA YO POU DEPLWAYE RESOUS REPONS 

IJANS YO NAN LONG ISLAND NAN PREPARASYON POU SIKLÒN JOSE 
  

Sant Dakèy Long Island lan Anplas nan Mòd Jesyon Ijans Apati 9 è p.m. e Se Li K 
Ap Baz Operasyon yo Jiska Nouvèl Òd  

  
Stòk Resous yo – ki Gen Ladan yo Sak Sab, Dèlko ak Ponp – Ki Prepare pou 

Deplwaman  
  

Fòs Van Tanpèt Twopikal yo Prevwa Sou Long Island  
  

Yo Deplwaye 100 Gad Nasyonal ansanm ak 20 Veyikil Jant Wo pou Repons 
Imedya  

 
  

Gouvènè Andrew M. Cuomo te òdone plizyè ajans eta jodi a pou deplwaye yon kantite 
resous ak pèsonèl nan Long Island nan preparasyon tout move tan akoz Siklòn Jose a, 
ki enkli 100 manm Gad Nasyonal la (National Guard), 13 manm Ekip Rechèch ak Sovtaj 
Inite Operasyonèl-2 New York la (New York Task Force-2 Urban Search and Rescue 
Team), ak 20 veyikil Jant wo. Ajans yo ap deplwaye resous yo kounye a nan Sant 
Dakèy nan Long Island (Long Island Welcome Center) nan Dix Hills ke y ap mete nan 
Mod Jesyon Ijans a (Emergency Management Mode) 9 è p.m. aswè a jiska nouvèl òd, k 
ap sèvi kòm baz operasyon ijans pou Long Island.  
 
Pandan li nan Mod Jesyon Ijans, sant lan ap ouvri sèlman pou manm piblik yo nan ka 
gen yon ijans oubyen si y ap chèche abri pandan move tan an. P ap gen ni magazen 
detay, ni sèvis enfòmasyon ki disponib pandan Mod Jesyon Ijans lan.  
 
“Pandan yo prevwa pou siklòn Jose febli an Tanpèt Twopikal anvan li pase nan Eta 
New York, l ap toujou pote van, lapli ak inondasyon sou kot yo nan zòn anba eta yo k 
ap fè domaj e nou prepare pou ede ak resous ak pèsonèl nan rejyon ki afekte yo”, 
Gouvènè Cuomo te deklare. “Mwen ankouraje rezidan yo fè preparasyon kounye a 
pou gwo van Tanpèt Twopikal yo ki ka lakoz kèk koupi kouran ak pou kominote bò dlo 
yo prepare pou inondasyon, espesyalman pandan mare yo wo yo.”  
 
Siklòn Jose ap deplase vè nò a 14 kilomèt pa èdtan, e yo prevwa pou l kontinye wout li 
jiska aswè a lè yo prevwa pou l tounen nan nòdès madi swa. Siklòn nan ap pote kouran 
dedrès, gwo vag, ewozyon plaj ak kèk inondasyon kot danjere, espesyalman nan bè 



 

 

dèyè Long Island yo. Yo prevwa gwo van 40 a 56 kilomèt pa èdtan tanpèt yo ak rafal 
jiska 72 kilomèt pa èdtan tanpèt twopikal yo madi swa jiska mèkredi maten, 
espesyalman sou tout anvranchman Long Island yo, toutotan Jose ap deplase pase Eta 
New York. Li posib pou gen total lapli 3 a 5 pous ki posib atravè zòn lès Long Island 
madi rive mèkredi. Pandan ke yo prevwa ke sant tanpèt la ap rete sou kote lès Long 
Island lan, enpak yo ap menm rive kote ki byen lwen sant li an.  
  
Kounye a, Sèvis Meteyo Nasyonal la (National Weather Service) te emèt yon Siveyans 
Inondasyon Kot jiska mèkredi 20 Septanm a 6 è p.m. pou konte Kings (Brooklyn), Sid 
Queens, ak Richmond (Staten Island), espesyalman bè nan sid ak plaj Oseyan Atlantik 
Vil New York yo, anba Pò New York ak Arthur Kill (Staten Island Sound).  
  
Resous Ajans Eta yo  
 
Divizyon Sekirite Enteryè ak Sèvis Ijans lan (Division of Homeland Security and 
Emergency Services) te deplwaye kat veyikil jant wo, sis aparèy pou ranpi sab, ak 
anviwon 1,000 pye baraj gonflab ak dlo. Chak nan veyikil jant wo yo ekipe ak ekipman 
pèsonèl pou flote sou dlo, flach, zouti (pou fòse antre pòt, ak pèl), dra ak bato gonflab.  
 
Depo rezèv Eta New York nan Brentwood ak Ayopò Entènasyonal John F. Kennedy yo 
genyen resous ki disponib pou deplwaman jan li nesesè:  
 

• 29 dèlko  
• 58 fa limyè  
• 252,000 boutèy dlo  
• 97,104 manje pare pou manje  
• 155 ponp ki gen pwisans 2”, 3”, 4” ak 6”  
• De (2) depo sak sab; 200,000 sak sab  

 
Anplis, 13 manm nan Ekip Rechèch ak Sovtaj Inite Operasyonèl-2 New York la ki te ede 
anvan nan repons a Siklòn Irma nan Florida a, te deplwaye nan Long Island anvan 
siklòn nan. Pèsonèl nan Biwo Jesyon Ijans (Office of Emergency Management), 
Divizyon Sekirite Enteryè ak Sèvis Ijans lan ap rekrite Sant Operasyon Ijans 
(Emergency Operations Centers) Konte Nassau ak Suffolk alavanspou siklòn nan.  
 
Depatman Transpò a (Department of Transportation) ap deplwaye 20 kamyon baskil 
abèn, yon bbwayè bwa, yon Kamyon Sew-Vac ak yon ponp pou retire dlo nan Sant 
Akèy la imedyatman epi l ap deplwaye lòt ekipman ak ekip nan ki soti nan Long Island 
ak twa lòt rejyon, si kondisyon yo reyini. Divès Pano Mesaj (Variable Message Signs) 
ap aktive sou tout Expressway Long Island lan ak lòt wout yo pou enfòme chofè yo ke 
Sant Akèy la ap sou Mod Jesyon Ijans. Nan ka sa, magazen Sant Akèy la ap rete 
fèmen jiska nouvèl òd. 
 
Gad Nasyonal New York la sou alèt tou e li te deplwaye 100 sòlda ak 20 veyikil jant wo 
pou ede nan zòn ki gen yon fòs repons pou retire debri lejè. Sòlda yo ap estasyone nan 
etablisman Gad Nasyonal la yo nan Ayopò Farmingdale ak Gabreski.  
 



 

 

Polis Eta New York la ap deplwaye lòt Twoup, ansanm ak kat bato lè nan ak kat bato 
zodyak pou deplwaman jan li nesesè. Youn nan chak sa yo te deplwaye deja. Tout 
veyikil tou teren ak veyikil jant wo yo nan rejyon sid eta a ap nan sèvis epi operasyonèl.  
 
Dematman Pwoteksyon Anviwònmantal (Department of Environmental Conservation) te 
mete 10 bato nan pozisyon estratejik nan Long Island pou ede ak efò repons ijans yo. 
Genyen 20 ofisye ki pa mete inifòm ak plizyè douzèn lòt ekspè jesyon ijans ak 
devèsman, ak enjenyè dlo ak enjenyè kot, ki prè pou bay sipò pou tout inondasyon kot 
ak sitiyasyon ijans ki ta soulve.  
  
MTA ak ajans li yo - Sikilasyon Vil New York (New York City Transit), Long Island Rail 
Road ak Metro-North Railroad, ak Pon ak Tinèl MTA (MTA Bridges and Tunnels) ap 
siveye siklòn nan fason kontini epi mete pèsonèl ekipman ak founiti nan pozisyon anvan 
ki pre pou reponn a tout kondisyon kontrè. Pandan tout dire siklòn nan, y ap rekrite lòt 
pèsonèl pou enfòmasyon konsomatè, estasyon, kamyon ak depatman operasyon yo.  
 
Nan preparasyon pou tout move tan potansyèl, Pak Eta New York yo (New York State 
Parks) genyen 100 pèsonèl operasyon ak 25 polis pak k ap kontwole mizajou klima yo 
ak efò preparasyon pou siklòn yo deprè. Pak Eta New York yo gen tan deplwaye yon 
konsòl sant McKee Craft 24’ ak ofisye an inifòm pou ede. Vizitè Pak yo ta dwe tcheke 
www.nysparks.com oswa rele biwo pak lokal yo pou dènye nouvèl konsènan è 
fonksyònman pak yo, ouvèti ak fèmti.  
 
Anfen, PSEG Long Island lan sekirize 291 liy pèsonèl ak 121 anplwaye ki ka monte ak 
koupe branch pye bwa yo k ap soti nan ekip andeyò eta a avan madi apre midi, pou yon 
mendèv total 900 pèsonèl. Ekip sa yo ap konsantre sou restorasyon kouran ak retire 
debri ke gwo van yo ka lakoz.  
  
Chèf Egzekitif Konte Suffolk, Steve Bellone, te deklare, “Pou plis pridans, mwen te 
òdone depatman Konte Suffolk yo pou kowòdone ak patnè nou yo nan nivo eta ak nan 
nivo lokal nan preparasyon pou move tan sa k ap vin sou nou an. Mwen ankouraje 
rezidan yo pran anpil prekosyon lè y ap kondwi epi evite vwayaje lè li posib pandan 
peryòd viziblite a diminiye a. Mwen remèsye Gouvènè Cuomo paske li bay resous ki 
enpòtan sa yo pou kore efò lokalnou yo pou kenbe Moun Long Island yo an sekirite”.  
  
Chèf Egzekitif Konte Nassau, Edward Mangano, te deklare, “Sekirite rezidan Konte 
Nassau ak tout Nouyokè yo se premye priyorite nou, e nou remèsye Gouvènè Cuomo 
paske li bay resous ak pèsonèl pou ede pwoteje yo kont move tan epi diminye domaj 
yo. Mwen te aktive Sant Operasyon Ijans Konte Nassau a (Nassau County Emergency 
Operations Center), e mwen atann pou travay ak Gouvènè Cuomo ak lòt lidè yo pandan 
n ap prepare pou sezon move tan sa yo.”  
 
Telechaje NY-Alert  
 
NY-Alert se sistèm alèt gratis eta, ki baze sou souskrisyon, ki pou tou danje yo, epi ke 
ou ka pèsonalize. Alèt yo, tankou enfòmasyon enpòtan konsènan kondisyon 
metewolojik grav yo, kapab resevwa apati kourye elektwonik epi tou voye sou telefòn 
selilè ou apati mesaj tèks. Pou kapab souskri, vizite sitwèb NY-Alert lan nan: 

http://www.nysparks.com/#_blank


 

 

www.nyalert.gov. Pou plis enfòmasyon sou NY-Alert lan, vizite pay FAQ lan nan: 
www.nyalert.gov/faq.  
 
Gouvènè Cuomo te bay konsèy sekirite sa yo:  
 
Genyen yon plan pou ou menm ak fanmi ou  
 

• Diskite ak manm fanmi yo sou kisa yo ta dwe fè nan ka yon katastwòf tankou yon 
siklòn oubyen yon gwo siklòn. Chwazi de plas pou n rankontre: yon kote deyò 
lakay ou pou yon ijans, tankou yon dife, ak yon kote ki pa nan katye ou nan ka ou 
pa ka retounen lakay ou.  

• Deziyen yon zanmi oubyen yon fanmi ki pa nan zòn nan ke chak manm fanmi ta 
dwe rele pou bay rapò sou kote nou ye. Asire ke tout manm fanmi yo gen 
nimewo nan.  

• Konnen risk siklòn ki nan zòn ou - chèche konnen istwa onn tanpèt ak altitid zòn 
ou.  

• Enfòme de plan abri kominotè lokal yo, ansanm ak lokasyon abri ofisyèl yo.  
 
Anvan loraj la frape  
 

• Byen mare oswa mete andedan mèb jaden yo, poubèl yo, zouti yo ak 
plant ki kwoke anlè ki kapab vin pwojektil pandan loraj la.  

• Si ou gen yon sousòl, tyeke ponp vidanj yo pou asire yo fonksyone, epi 
prepare ou pou itilize yon sistèm sipò.  

• Mete la yon dèlko sekou oswa yon lòt sous kouran elektrik ki disponib.  
• Enfòme de kijan e kilè pou fèmen dlo, gaz ak elektrisite lakay ou.  
• Tyeke vwazen yo, sitou granmoun aje yo oswa moun ki andikape yo.  
• Asire gen ase manje ki pap gate ak dlo disponib.  
• Genyen omwen yon atik medikal sou lamen pou yon semèn.  
• Detèmine si fanmi ou genyen nenpòt bezwen espesyal epi devlope yon plan pou 

reponn a bezwen sa yo. Pa egzanp: Si ou gen yon manm fanmi ki nan sistèm 
sipò lavi, fè sèvis piblik ou a konnen sa? Moun ki gen bezwen espesyal oubyen 
lòt moun ki bezwen plis enfòmasyon ta dwe kontakte Biwo Jesyon Ijans Konte yo 
a (County Emergency Management Office).  

• Fè plan kounye pou konnen kisa w ap fè ak bèt kay ou yo si yo ta mande w 
evakye kay ou.  

• Aprann konnen siyal avètisman ak plan evakyasyon kominote ou.  
• Revize politik asirans ou an. Asisrans pwopriyetè yo pa souvan kouvri 

inondasyon yo. Fè envantè atik menaje yo ak aparèy foto.  
• Achte api sere materyèl, tankou planch, ki nesesè pou sekirize kay ou 

kòrèkteman.  
• Netwaye goutyè ak kolòn ki lach oubyen ki bouche.  
• Koupe branch bwa ki mouri sou pye bwa ak ti abis.  
• Si li aplikab, detèmine ki kote pou deplase bato a nan yon ka ijans.  

 

http://www.nyalert.gov/#_blank
http://www.nyalert.gov/faq#_blank


 

 

Pou plis enfòmasyon sekiritè, vizite sitwèb Divizyon Sekirite Enteryè ak Sèvis Ijans yo 
nan: www.dhses.ny.gov/oem/safety-info/index.cfm.  
 

###  
  
 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418 

